ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՆՈՅԵՄԲԵՐԻ 18-Ի N 1807-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը
[bookmark: _GoBack]Սույն որոշման նախագծի ընդունումը պայմանավորված է «ՌՈԶ ՖԻԼԴ» սահմանափակ պատասխանատվությամբ ընկերության կողմից` ՀՀ կառավարության 2020 թվականի նոյեմբերի 18-ի N 1807-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ժամկետի փոփոխման անհրաժեշտությամբ:
1. Ընթացիկ իրավիճակը և խնդիրները
Նախագծով նախատեսվում է կատարել փոփոխություն ՀՀ կառավարության 2020 թվականի նոյեմբերի 18-ի N 1807-Ա որոշման մեջ ։
«ՌՈԶ ՖԻԼԴ» ՍՊ ընկերությունը հիմնադրվել է 2019 թվականին։
Ընկերությունը ներմուծում է վարդի ծիլեր` հոլանդական վարդերի աճեցման համար, որոնց համար նախատեսված գումարը կազմել է շուրջ 475 մլն դրամ: 
Հաշվի առնելով, որ Ընկերության կողմից ներմուծվող ապրանքները, մասնավորապես՝ ջերմոցային տնտեսությունում բուծվող վարդերի ծիլերը ամբողջությամբ ձեռք են բերվում Նիդերլանդներից, որի տնտեսության վրա ևս բացասական ազդեցություն է թողել կորոնավիրուսի համաճարակը, ինչի հետևանքով ապրանքների առաքումը փոքր ինչ դանդաղել է՝ վերջինս սահմանված ժամկետներում չի հասցրել ներմուծել ապրանքների ամբողջ խմբաքանակը, հետևաբար անհրաժեշտություն է առաջացել երկարաձգել ապրանքների ներմուծման ժամկետը: 
Համաձայն ընկերության կողմից տրամադրված տեղեկատվության` ներդրումային ծրագրի շրջանակում ընկերությունում ստեղծվել է 50 նոր աշխատատեղ և իրականացվել 2․2 մլրդ դրամի ներդրում:
1. Տվյալ բնագավառում իրականացվող քաղաքականությունը
Ներդրումների ներգրավում, նոր տեխնոլոգիանների ներդրման խթանում և աշխատատեղերի ստեղծում:  
1. Կարգավորման նպատակը և բնույթը
ՀՀ հարկային օրենսգրքի 79-րդ հոդվածի 1-ին մասի և ՀՀ կառավարության 2017 թվականի հոկտեմբերի 5-ի N1225-Ն որոշման պահանջներին համաձայն ներդրումային ծրագրերի շրջանակներում ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգում:
1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության, ՀՀ ֆինանսների նախարարության և ՀՀ ԿԱ պետական եկամուտների կոմիտեի կողմից:
1. Ակնկալվող արդյունքը
Ներդրումային ծրագրի իրագործման արդյունքում ընկերությունում երեք տարվա ընթացքում կստեղծվի 70 նոր աշխատատեղ` 170 հազ․ դրամ միջին աշխատավարձով: 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի Հանրապետության կառավարության 2020 թվականի նոյեմբերի 18-ի թիվ 1807-Ա որոշման մեջ փոփոխություն կատարելու» Հայաստանի Հանրապետության կառավարության որոշման նախագիծը բխում է ՀՀ կառավարության 2021-2026թթ. ծրագրի «2․4 Գյուղատնտեսություն» կետից։ Ջերմոցների կառուցումը լուրջ խթան կհանդիսանա նոր աշխատատեղերի ստեղծման, ներդրումների ներգրավման, տեղական արտադրության և արտահանման խթանման համար:
8․   Այլ տեղեկություններ (եթե այդպիսիք առկա են)
     Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում։





